
 

 

 

 

      

Nuuk 12. oktober 2007 

 

Inatsisartut suleriaasianni § 36, immikkoortoq 1 naapertorlugu matumuuna imaattumik 

Naalakkersuisunut apeqquteqarpunga:  

 

Apeqqut: Fjernsynikkut kalaallisut aallakaatitat amerlinissaanik Naalakkersuisut 

aningaasanik immikkoortitsinissamut pilersaaruteqarpat? Matumani eqqarsaatigivakka: 

Kulturimut, eqqumiitsuliornermut, meeqqanut, inuusuttunut, peqqinnissamut, 

qaammarsaanerlu pillugit aallakaatitassiat allallu kalaallisut aallakaatitat. 

(ATASSUT sinnerlugu Inatsisartuni ilaasortaq: Kristian Jeremiassen) 

 

Tunngavilersuut: 

Konto pingaarneq 40.14.18-mi takuneqarsinnaavoq ukiuni tulliuttuni  Kalaallit Nunaata Radioanut  

aningaasaliissutit 2008-mit 2011-ip tungaanut amerliariaateqaratik 57 mio. kr.-iuinnassasut.  

 

KNR-imut aningaasaliissutit maannakkutut itsillugit aarleqqutigaara kalaallisut aallakaatitat 

amerlanerusut suliarineqarnissaannut naammattunik aningaasassaqartitsisoqassanngitsoq. 

 

AATTAASSSSUUTT  II  LLAANNDDSSTTIINNGGEETTAATTAASSSSUUTT  IINNAATTSSIISSAARRTTUUNNII  



Kalaallit aallakaatitat sapinngisamik amerlallutillu pitsaasuunissaat qulakkeersimaneqassasut 

pingaartikkakku aammalu kalaallit amerlanerpaartaat kalaallisut aallakaatitassianik 

takujumanerusartut ilisimagakku mannamulli annertunerusumik periarfissaqaratik. 

 

KNR-TV-ikkut suut aallakaatinneqassanersut politikerisut akuliunnissannut pissutissaqanngilanga 

kisiannili pinerluttorsiornerit sapaatip akunnera naangajallugu aallakaatinneqartartut taarserlugit 

kalaallisut aallakaatitassianik kalaallinut paasinartunik aallakaatitsisoqartariaqartoq isumaqarpunga. 

 

“Sofa aappalaartoq” nuannarisorujussuuarput meeqqaniik utoqqarnut, kisiannilu aningaasat 

apeqqutaallutik aallakaatitsineq akuttusuumik ingerlanneqartarpoq naak maannakkut 

akulikinnerulernikuugaluartoq. Aammalu meeqqanut aallakaatitassiat kalaallisut suliat 

minnerpaamik ullut tamaasa aallakaatinneqartariaqartut isumaqarfigalugu. 

 

Kulturimut, eqqumiitsuliornermut, meeqqanut, inuusuttunut, peqqinnissamut, qaammarsaanerlu 

pillugit aallakaatitassiat allallu kalaallisut aallakaatitat amerlineqarnissaanut Naalakkersuisut qanoq 

amerlatigisunik aningaasanik immikkoortitserusunnersut paaserusuppara. 

 

Ullut suliffiusut 14-it qaangiutsinnagit akineqarnissara kissaatigivara. Akissutillu ukununnga 

ingerlatinneqassasut kissaatigalugu: landstinget@gh.gl aammalu krje@gh.gl

 

Kristian Jeremiassen 

ATASSUT 

